
Konnen sa viris Zika ye
Zika lakòz defòmasyon sou tibebe.

Anjeneral, moun pran Zika lè yon marengwen mòde yo — men sèlman sèten kalite marengwen (marengwen Aedes) kapab transmèt viris la.

Zika kapab transmèt nan kontak seksyèl ak kontak san tou (sètadi transfizyon san, lè yon moun sèvi ak menm ekipman enjeksyon avèk lòt 
moun, elatriye).

Pifò moun ki gen Zika (80%) pa gen sentòm yo epi yo ka pa menm konnen yo enfekte.

Zika afekte kèk kote nan Amerik Santral, Amerik-di-Sid, Meksik, Antiy yo ak kèk lòt kote Sant pou Kontwòl ak Prevansyon Maladi (Centers for 
Disease Control and Prevention) endike. Kalite marengwen ki konekte avèk dènye deklanchman an, ki rele Aedes aegypti, viv nan kote sa yo. 
Jwenn dènye kote ki afekte avèk Zika sou sitwèb cdc.gov/zika. PA gen vaksen kont Zika epitou pa gen medikaman ki trete Zika.

Pa vwayaje nan yon zòn ki afekte avèk Zika pandan ou ansent oswa pandan w ap eseye vin ansent
Si li pa posib pou fè vwayaj la yon lòt lè, pale avèk yon pwofesyonèl swen sante anvan. Sèvi ak pwodui pou pouse ensèk ki gen DEET, 
picaridin oswa lwil ekaliptis. Asire EPA apwouve pwodui pou pouse ensèk la, epitou swiv enstwiksyon ki sou etikèt la. Pwodui pou pouse ensèk 
yo san danje pou fanm ansent. Pase filtè solèy anvan, answit pase pwodui pou pouse ensèk la. Mete rad manch long ak pantalon long. Mete 
rad ki trete avèk permethrin (yon pwodui chimik ki pouse ensèk). Itilize yon moustikè si ou pa kapab kenbe marengwen yo deyò lakay ou.

Si ou ansent epi si ou te vwayaje nan yon zòn ki afekte avèk Zika, kontakte pwofesyonèl swen sante ou pou diskite sou tès Zika.

Pandan ou ansent, PA fè sèks san pwoteksyon* avèk nenpòt moun ki te gen Zika oswa ki ta ka genyen li
Planifye ansanm pou pa fè aktivite seksyèl oswa sèvi ak kapòt (oswa lòt pwoteksyon baryè*) kòrèkteman chak fwa w ap fè sèks vajinal, anal 
ak/oswa oral pandan tout tan gwosès ou dire.

Si ou ansent epi ou te fè sèks vajinal, anal oswa oral san pwoteksyon* avèk yon moun ki te gen Zika oswa ki ta ka genyen li, 
kontakte pwofesyonèl swen sante ou pou diskite sou tès Zika.

Si ou vle vin ansent, epi oumenm oswa yon moun ou fè sèks avèk li ta ka gen Zika, ekspè sante 
yo rekòmande pou rete tann anvan ou eseye vin ansent. Jwenn konsèy espesyal nan lyen ki 
anba la a.

Si ou ansent, oswa si ou ta ka ansent nan yon ti tan, li ti konsèy sou sante ki anba la yo. 

* “San pwoteksyon” vle di sèks san pwoteksyon baryè, tankou kapòt gason, kapòt fanm ak/oswa dig dantè.

Ale sou sitwèb nyc.gov/health/zika
Pou jwenn plis enfòmasyon ak kote pou jwenn kapòt gratis

